Төсөл  
  
 
МОНГОЛ УЛСЫН ХУУЛЬ   
 
 
2025 оны ... дугаар                                                      		                   Улаанбаатар 
сарын ... -ны өдөр                                                                                               хот      
 
ХӨРӨНГӨ ОРУУЛАЛТЫН ТУХАЙ   
ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ  
 
 	1 дүгээр зүйл.Хөрөнгө оруулалтын тухай хуульд доор дурдсан агуулгатай дараах зүйл, хэсэг, заалт нэмсүгэй:  
 
[bookmark: _Hlk216432652]1/81 дүгээр зүйл:

[bookmark: _Hlk216432839]81 дүгээр зүйл.Засгийн газрын бүрэн эрх

81.1.Засгийн газар хөрөнгө оруулалтын талаар дараах бүрэн эрхийг хэрэгжүүлнэ: 

81.1.1.хөрөнгө оруулалтын нэгдсэн бодлогыг боловсруулах, хэрэгжилтийг хангах;

81.1.2.энэ хуульд заасан хөрөнгө оруулалтын гэрээ байгуулах эрх олгох;

81.1.3.хөрөнгө оруулалтыг дэмжих, хөрөнгө оруулалтын баталгааг хангах, хөрөнгө оруулагчийн эрх, ашгийг хамгаалах чиглэлээр шийдвэр гаргах.

81.1.4.хөрөнгө оруулагчдад Монгол Улсын урт, дунд хугацааны хөгжлийн бодлогын баримт бичигт туссан хөгжлийн төсөл хэрэгжүүлэх нээлттэй санал хүргүүлэх, төсөл хэрэгжүүлэгчийг олон улсын нээлттэй сонгон шалгаруулалтаар сонгох.

81.2.Засгийн газар хөрөнгө оруулалтын асуудлаар дараах журмыг баталж, мөрдүүлнэ:

81.2.1.энэ хуулийн 6.11-д заасан хэлэлцээ хийх журам;
81.2.2.энэ хуулийн 23.1-д заасан хөрөнгө оруулагчийн гомдол шийдвэрлэх журам;

81.2.3.Хөрөнгө оруулагчийн эрх, ашгийг хамгаалах зөвлөлийн хараат бус гишүүнийг сонгон шалгаруулах журам;

81.2.4.энэ хуулийн 81.1.4-т заасан төслийн санал хүргүүлэх, төсөл хэрэгжүүлэгчийг сонгон шалгаруулах журам;

81.2.5.энэ хуулийн 21.2-т заасан хөрөнгө оруулалтад хяналт тавих журам.”

	2/91дүгээр зүйл: 
 
[bookmark: _Hlk216432878]“91дүгээр зүйл.Хөрөнгө оруулалтын асуудал эрхэлсэн төрийн захиргааны байгууллагын чиг үүрэг  
 
91.1.Хөрөнгө оруулалтын асуудал эрхэлсэн төрийн захиргааны байгууллага дараах чиг үүргийг хэрэгжүүлнэ:  
 
91.1.1.хөрөнгө оруулалтыг татах, хадгалах, өргөжүүлэх, дэмжихэд чиглэсэн цогц үйл ажиллагааны төлөвлөгөө боловсруулж хэрэгжүүлэх;
 
91.1.2.хөрөнгө оруулалтын хууль тогтоомж, дотоод зах зээлийн таатай нөхцөлийг хөрөнгө оруулагчид сурталчлах, мэдээллээр хангах;  
 
91.1.3.хөрөнгө оруулагчид хөрөнгө оруулалтыг төлөвлөх, хөрөнгө оруулалт хийх, татах, хөрөнгө оруулалтын үйл ажиллагааг тогтвортой үргэлжлүүлэх, өргөтгөхөд мэдээлэл, зөвлөгөө өгөх, дэмжлэг үзүүлэх;  
 
91.1.4.хөрөнгө оруулалттай холбоотойгоор төрийн бусад үйлчилгээний талаар зөвлөх болон цахим нэг цонхны үйлчилгээ үзүүлэх;  
 
91.1.5.хөрөнгө оруулалттай холбоотой мэдээллийг төв банк, төсөв, санхүү, хөдөлмөр эрхлэлт, татвар, гааль, нийгмийн даатгал, бүртгэл, гадаадын иргэн, харьяат, газар, чөлөөт бүс болон шүүхийн асуудал эрхэлсэн төрийн захиргааны төв болон төрийн захиргааны байгууллагаас улирал, хагас, бүтэн жилээр гаргуулж, нэгдсэн статистик мэдээллийг гаргах, мэдээллийн санг хөтлөх;  
 
91.1.6.хуульд заасан бусад.

91.2.Энэ хуулийн 91.1.5-д заасан мэдээллийн сан хөтлөх журмыг Хөрөнгө оруулалтын асуудал эрхэлсэн Засгийн газрын гишүүн батална.”

3/92 дугаар зүйл:

[bookmark: _Hlk216432902]92дугаар зүйл.Хөрөнгө оруулагчийн эрх, ашгийг хамгаалах зөвлөл  
 
“92.1.Хөрөнгө оруулагчийн эрх, ашгийг хамгаалах зөвлөл (цаашид “Зөвлөл” гэх) нь дараах чиг үүргийг хэрэгжүүлнэ:   

92.1.1.хөрөнгө оруулагчийн хууль ёсны эрх, ашиг сонирхлыг төрийн байгууллага, албан тушаалтан зөрчсөн эсэх талаарх гомдлыг хүлээн авч, хянах;  

92.1.2.хөрөнгө оруулалтын орчинд тулгамдаж буй асуудал, гомдол, мэдээлэлд дүн шинжилгээ хийх;

92.1.3.хөрөнгө оруулагчийн хууль ёсны эрх, ашиг сонирхлыг хамгаалахад чиглэсэн арга хэмжээг тодорхойлох, хөрөнгө оруулалтын эрх зүйн орчныг боловсронгуй болгох асуудлаар санал, зөвлөмж гаргаж, Засгийн газар, хөрөнгө оруулалтын асуудал эрхэлсэн төрийн захиргааны төв байгууллагад хүргүүлэх;  

92.1.4.хөрөнгө оруулагчийн хууль ёсны эрх, ашиг сонирхол зөрчигдөхөөс урьдчилан сэргийлэх арга хэмжээг зохион байгуулах;
92.1.5.энэ хуулийн 23.6-д заасан байгууллага хэрэгжилтийн талаар мэдэгдээгүй, эсхүл санал зөвлөмж биелүүлээгүй тохиолдолд энэ талаар Засгийн газарт танилцуулах. 

92.1.6.хуульд заасан бусад.  

92.2.Зөвлөл нь орон тооны бус 9 гишүүнтэй байх ба Зөвлөлийн бүрэлдэхүүнийг  Засгийн газар батална. 

92.3.Зөвлөлийн ажлын албаны чиг үүргийг хөрөнгө оруулалтын асуудал эрхэлсэн төрийн захиргааны байгууллага хэрэгжүүлнэ.” 

4/23 дугаар зүйл: 

“23 дугаар зүйл.Хөрөнгө оруулагчийн гомдлыг шийдвэрлэх  
 
“23.1.Хөрөнгө оруулагч нь төрийн байгууллага, албан тушаалтны хууль бус үйлдэл, эс үйлдэхүйн улмаас эрх, хууль ёсны ашиг сонирхол нь хөндөгдсөн талаарх гомдлыг Хөрөнгө оруулагчийн эрх ашгийг хамгаалах зөвлөлд гаргаж болно.

23.2.Зөвлөлийн ажлын алба нь энэ хуулийн 23.1-д заасан гомдлыг хянахдаа холбогдох төрийн байгууллагаас тайлбар, мэдээлэл авахаар гомдлыг хүргүүлнэ. 
 
23.3.Энэ хуулийн 23.2-т заасан төрийн байгууллага, албан тушаалтан ажлын 5 хоногт багтаан гомдолд дурдсан асуудлаар үндэслэл бүхий тайлбар, нотлох баримтыг Зөвлөлийн ажлын албанд хүргүүлнэ. 
 
23.4.Зөвлөл хөрөнгө оруулагчийн гомдлыг хүлээн авснаас хойш энэ хуулийн 81.2.2-т заасан журмын дагуу хуанлийн 30 хоногийн дотор хянах ба шаардлагатай тохиолдолд 30 хоногоор сунгаж болно.

23.5.Гомдлыг хянан үзэхэд холбогдох төрийн байгууллага, албан тушаалтны буруутай үйл ажиллагаа тогтоогдвол Зөвлөл дээд шатны байгууллага, албан тушаалтанд шаардлагатай арга хэмжээ авах саналыг хүргүүлнэ.

23.6.Энэ хуулийн 23.5-т заасан дээд шатны байгууллага, албан тушаалтан Зөвлөлөөс ирүүлсэн саналын хэрэгжилтийн талаар эргэн мэдэгдэх, тайлагнах үүрэгтэй.

23.7.Хөрөнгө оруулагчийн эрх, ашгийг хамгаалах зөвлөлөөр гомдлыг шийдвэрлэх нь шүүх, арбитрт нэхэмжлэл гаргах, хүсэлт гаргах эрхийг хязгаарлахгүй.”  
 
5/6 дугаар зүйлийн 6.6, 6.7, 6.12 дахь хэсэг:   

[bookmark: _Hlk216432774]“6.6.Энэ хуулийн 6.5-д заасан нөхөх олговор нь бүрэн хөрвөх, чөлөөтэй шилжүүлж болохуйц байна.

6.7.Нийгмийн эрүүл мэнд, аюулгүй байдал, хүрээлэн буй орчин зэрэг нийтийн эрх ашгийг хамгаалах зорилгоор хэрэгжүүлсэн зохицуулалтын арга хэмжээ, эсхүл хөрөнгө оруулагчийн буруутай үйл ажиллагааны эсрэг авч буй хариу арга хэмжээг шууд бус хураан авалт гэж тооцохгүй.

[bookmark: _Hlk216432802]6.12.Энэ хуулийн 81.2.1.д заасан хэлэлцээ хийх журамд маргаан үүсэхээс урьдчилан сэргийлэх, хэлэлцээнд оролцох багийн бүрэлдэхүүн, хэлэлцээ хийх хугацаа болон шаардлагатай бусад асуудлыг тусгасан байна.”

6/18 дугаар зүйлийн 18.5 дахь хэсэг:

“18.5.Хөрөнгө оруулалтын асуудал эрхэлсэн Засгийн газрын гишүүн тогтворжуулах гэрчилгээ олгох асуудлаар дүгнэлт гаргах ажлын хэсэг байгуулна.”

7/21 дүгээр зүйлийн 21.2, 21.3 дахь хэсэг:

“21.2.Энэ хуулийн 21.1-д заасан зөвшөөрлийг хөрөнгө оруулалтын асуудал эрхэлсэн төрийн захиргааны төв байгууллагаас олгох эсэхийг шийдвэрлэхдээ тухайн хөрөнгө оруулалтад хяналт тавина.

21.3.Энэ хуулийн 21.1-д заасан зөвшөөрөл олгох эсэх талаар мэдээллийг зөвшөөрөл хүссэн хуулийн этгээдэд шийдвэр гарснаас хойш ажлын 10 хоногийн хугацаанд мэдэгдэнэ.”

8/3 дугаар зүйлийн 3.1.13 дахь заалт:  
 
“3.1.13.“хөрөнгө оруулагчийн гомдол” гэж хөрөнгө оруулагчаас Захиргааны ерөнхий хуулийн 5.1-д заасан төрийн байгууллага, албан тушаалтны үйлдэл, эс үйлдэхүйн улмаас хууль ёсны эрх, ашиг сонирхол нь хөндөгдсөн гэж үзэж энэ хуулийн 92.1.-д заасан Хөрөнгө оруулагчийн эрх, ашгийг хамгаалах зөвлөлд гаргасан хүсэлтийг;

Тайлбар: “хөрөнгө оруулагчийн гомдол хянах ажиллагаа нь Захиргааны ерөнхий хуулийн 92-94 дүгээр зүйлд заасан урьдчилан шийдвэрлүүлэх ажиллагаанд хамаарахгүй.”  

9/5 дугаар зүйлийн 5.1 дэх хэсгийн 5.1.6 дахь заалт:  
 
[bookmark: _Hlk216432744]“5.1.6.үйлдвэр, машин, тоног төхөөрөмж, техник, технологи дамжуулалт, барилга байгууламж зэрэг үндсэн хөрөнгөд биет байдлаар хөрөнгө оруулах;”
 
[bookmark: _Hlk216433050][bookmark: _Hlk216433092]2 дугаар зүйл.Хөрөнгө оруулалтын тухай хуулийн 6 дугаар зүйлийн 6.3 дахь хэсгийн “хууль бусаар” гэсний дараа “, шууд болон шууд бус хэлбэрээр” гэж, мөн зүйлийн 6.5 дах хэсгийн “үнийн хамт” гэсний дараа “шуурхай” гэж, 7 дугаар зүйлийн 7.1.8 дахь заалтын “хүлээн авах” гэсний дараа “, энэ хуулийн 23.1-д заасан гомдол гаргах;” гэж, 21 дүгээр зүйлийн 21.1 дэх хэсгийн “хувийг” гэсний дараа “шууд болон шууд бусаар” гэж тус тус нэмсүгэй.   
 
3 дугаар зүйл.Хөрөнгө оруулалтын тухай хуулийн 6 дугаар зүйлийн 6.4  дэх хэсгийг дор дурдсан агуулгаар өөрчлөн найруулсугай: 

[bookmark: _Hlk216433180][bookmark: _Hlk216356168][bookmark: _Hlk216433191]“6.4.Хөрөнгө оруулагчийн хөрөнгийг гагцхүү нийгмийн зайлшгүй хэрэгцээг үндэслэн, үл ялгаварлаж, хуульд заасан журмын дагуу бүрэн хэмжээний нөхөх олговортойгоор хураан авч болно.”

[bookmark: _Hlk216434366]4 дүгээр зүйл.Хөрөнгө оруулалтын тухай хуулийн 6 дугаар зүйлийн 6.9 дэх хэсгийн “маргааныг” гэснийг “маргааныг талууд хэлэлцээний замаар шийдвэрлэхийг эрмэлзэх ба хэлэлцээ үр дүнд хүрээгүй бол” гэж, 6 дугаар зүйлийн 6.6 дахь хэсгийн дугаарыг “6.8” гэж, 6.7 дахь хэсгийн дугаарыг “6.9” гэж, 6.8 дахь хэсгийн дугаарыг “6.10” гэж, 6.9 дэх хэсгийн дугаарыг “6.11” гэж, 18 дугаар зүйлийн 18.1 дэх хэсгийн “9.3-т заасан зөвлөлийн” гэснийг “18.5-д заасан ажлын хэсгийн” гэж, 23 дугаар зүйлийн дугаарыг “24” гэж, 24 дүгээр зүйлийн дугаарыг “25” гэж, 23 дугаар зүйлийн 23.1, 23.2 дахь хэсгийн дугаарыг “24.1”, “24.2” гэж, 24 дүгээр зүйлийн 24.1 дэх хэсгийн дугаарыг “25.1” гэж, 5 дугаар зүйлийн 5.1.6 дахь заалтын дугаарыг “5.1.7” гэж, 6 дугаар зүйлийн 6.7 дахь хэсгийн 6.7.1-6.7.5 дахь заалтын дугаарыг “6.9.1-6.9.5” гэж тус тус өөрчилсүгэй.   

5 дугаар зүйл. Хөрөнгө оруулалтын тухай хуулийн 9 дүгээр зүйлийн 9.1, 9.3, 9.4, 9.5 дахь хэсэг, 9.2 дахь хэсгийн 9.2.4, 9.2.7, 9.2.8, 9.2.9 дэх заалт, 9.2.4.а, 9.2.4.б, 9.2.4.в, 9.2.4.г, 9.2.4.д, 9.2.4.е дэд заалтыг тус тус хүчингүй болсонд тооцсугай.   
 
 

Гарын үсэг 





